
GWYBODAETH AM Y

PRAWF CYFIEITHU AR Y PRYD
	1.
	Bydd safon Aelodaeth Cyfieithu ar y Pryd Cymdeithas Cyfieithwyr Cymru yn cyfateb i aelodaeth gwbl broffesiynol lle gall yr unigolyn gyfieithu’n rhugl ac yn gywir o’r Gymraeg i’r Saesneg mewn sefyllfaoedd sy’n amrywio o’r tra ffurfiol i’r anffurfiol iawn. Disgwylir iddo feddu ar ddealltwriaeth glir o gefndir diwylliannol y ddwy iaith.

	
	

	2.
	Nod y Prawf Cyfieithu ar y Pryd yw efelychu, orau y gellir, sefyllfa lle bydd gofyn cyfieithu ar y pryd. Dylai’r ymgeisydd ymgymryd â’r dasg fel petai’n mynd ati i gyfieithu ar y pryd mewn cyfarfod, hynny yw, dylai ystyried y sefyllfa’n un byw. Os caiff anhawster, felly, ni ddylai ddisgwyl cael ailddechrau ar y prawf, ond dylai fwrw ymlaen fel y byddai mewn sefyllfa go iawn.

	
	

	3.
	Cynhelir y prawf o dan oruchwyliaeth Cymdeithas Cyfieithwyr Cymru ac o dan amodau arholiad mewn stiwdio a fydd wedi ei llogi gan y Gymdeithas.

	
	

	4.
	Hyd y prawf fydd oddeutu 20 munud. Bydd gofyn i’r ymgeisydd gyfieithu 2 ddarn prawf a chwaraeir ar deledu. Bydd y darnau o natur wrthgyferbyniol. Byddant yn para oddeutu 10 munud yr un. Darperir gwybodaeth gryno am y ddau ddarn ac anfonir hwn at yr ymgeiswyr dridiau cyn dyddiad y prawf.

	
	

	5.
	Argymhellwn y dylai ymgeiswyr feddu ar 200 awr o brofiad cyfieithu ar y pryd cyn ystyried sefyll y prawf.

	
	

	
	Gallai cyfieithydd sy’n cyfieithu’n gyson mewn cyfarfodydd gyrraedd y ffigwr yma o fewn tua 6 mis. Mae’n debyg y cymer hi’n nes at flwyddyn i gyfieithydd nad yw’n cyfieithu’n amlach na dwywaith yr wythnos i gyrraedd y ffigwr yma.

	
	

	6.
	Newyddion da - bu gostyngiad yn y tâl am sefyll y prawf!

	
	

	
	Y tâl llawn am sefyll y prawf yw £150. Caiff aelodau Cyflawn neu Sylfaenol (Testun) o’r Gymdeithas ostyngiad o 20% i £120. Mae’n rhaid i ymgeiswyr anfon y tâl priodol neu rif archeb swyddogol wrth gofrestru.

	
	

	7.
	Anfonir gwybodaeth at yr ymgeisydd rhyw wythnos cyn y prawf i gadarnhau amser, dyddiad a lleoliad y prawf.

	
	

	8.
	Mae’r drefn asesu’n un cwbl gyfrinachol. Caiff pob ymgeisydd ei asesu’n ddienw gan ddau aelod o blith Bwrdd CAP y Gymdeithas yn unol â’r Canllawiau Asesu a ddatblygwyd gan y Bwrdd CAP. Rhoddir rhif i bob ymgeisydd - ni ddatgelir ei enw i’r aseswyr - a chynhelir unrhyw drafodaeth ar ymgeisydd unigol yn ôl ei rif arholiad.

